KAFE KAWO


SECHAJ KAFE

JESYON DEPO

Youn nan pi gwo danje ki genyen pou kalite kafe a, se etap sechaj ak estokaj kafe nan depo a. Genyen anpil risk, paske Kawo se yon kote ki jwenn anpil lapli, sa ka pwovoke atak djondjon sou kafe a. Ti dokiman sa a ap ede nou fè yon bon travay kalite.

1/ Jesyon glasi a

- Glasi a dwe toujou pwòp : chak maten n’ap bale’l, si gen tè ki sou li nou dwe lave’l. Rezon ki fe sa se paske kafe pach la frajil anpil, si li sal, l’ap pèdi valè li. Pou menm rezon an, nou pa janm dwe mache avèk chosi sou glasi a.

- Moun ki pa travay nan sant la pa ka monte sou glasi a. Ti moun k’ap jwe yo oswa bèt yo pa dwe antre andan sant la. Glasi ak rès sant kafe a se yon kote ki fèt pou travay la.

Si nou seche kafe sou prela, se menm kondisyon yo. Prela dwe toujou pwòp anpil.

- Kafe ki prepare menm jou  e ki sòti menm kote rele yon lo. Nou toujou separe kafe a pa lo. Sa ap pèmèt nou fè pi bon swivi kalite. 

Paregzanp, yon kafe ki achte lendi, l’ap derape seche madi. Kafe sa a pap ka melanje avèk kafe ki achte madi paregzanp. De kafe sa yo pat jwenn menm kantite solèy, yo gen imidite ki pa menm jan. 

Separe kafe a pa lo dwe fèt tout kote, ni nan sant prensipal la ni nan ti sant yo. 

Finalman, fè yon lo, se separe kafe a pa jou ni pa sant lavaj.

- Nan sant prensipal la, fòk nou separe glasi a an plizye mòso. Fòk gen youn pou chak ti sant konsa nou pa’p ka melanje de kafe ki pa sòti menm kote. Paregzanp pou glasi sant prensipal Vital, n’ap separe’l an twa, yon kote pou Vital, yon lòt pou Ilè, yon lòt pou Lakwa.



Lè yon lo kafe sou glasi, fòk sak li bò kote’l pou nou pa melanje’l avèk yon lòt. Fòk etikèt byen plase sou sak la pou nou ka idantifye kafe a byen.

- Kafe a dwe vire twa fwa chak lè tan. Sa pral pèmèt li seche pli rapid e tout grenn yo ap seche menm jan. Nou vire kafe avèk rabo oswa rato ki gen dan pou fè liy. Nou dwe evite fè yon  kouch kafe ki pi wò pase 3 santimèt, paske tout grenn kafe yo pap ka seche menm jan.

N’ap pase rabo ak dan yo nan yon sans. 20 minit pi ta, fòk nou pase rabo a nan lòt sans pou vire kafe a.


 

- Si lo a gen yon pwoblèm kalite, li pa dwe gate lòt kafe yo. N’ap mete lo sa a a pa, n’ap konsidere’l tankou yon lo « sispèk » : sa vle di nou gen dout sou kalite kafe sa a. Kafe ki ka sispèk, se kafe ki pat ka depilpe a lè, ki te pase twòp tan nan basen fèmantasyon an, ki te jwenn lapli sou glasi a, elatriye.

- Nan maten, nou dwe mete kafe a sou glasi a depi glasi a sech. Nou dwe verifye tanperati kafe a byen. Si tanperati kafe a depase 45 degre gen danje pou’l pedi paske l’ap chode twòp. Sa kapab rive lè kafe preske sech nèt.

- Anvan mete kafe a nan depo n’ap mezire imidite li. 

Si imidimèt bay nou yon rezilta ki pi wò pase 11,5%, kafe a pa fin sech. N’ap bezwen mete’l ankò sou glasi a demen. Nòmalman, si pa gen lapli oswa siklòn, kafe a pral pran 4 oswa 5 jou pou’l vin sech (imidite a pi ba pase 12%). Si tan an pa bon, sechaj kafe a ka pran 10 jou men lè sa a gen anpil danje akòz atak djondjon.

2/ Jesyon depo a

- Tout sak ki gen kafe ladan’l dwe poze sou palèt pou’l pa pran imidite. Sak yo pa dwe touche mi yo pou menm rezon an. Yo pa dwe chita anba fenèt ki pa ka fème.

Pou kafe pa pran twòp imidite nan depo a, fòk van an kapab sikile lè gen bo tan. Pou sa, depi gen solèy n’ap ouvri fenèt yo epi fème yo si gen lapli.

Nou pa ka mete sou menm palèt kafe ki soti de kote diferan. Fòk sak kafe yo separe pa kote yo sòti. Paregzanp, nou pap ka mete yon sak kafe Fonble sou yon palèt ki gen tan genyen sak Mawouj sou li. 

Depo a dwe an nòd, sa vle di nou dwe kapab sikile alèz, epi pran nenpòt ki sak san deplase lòt yo. N’ap mete palèt yo an liy, yon liy pou chak ti sant epi youn pou sant prensipal la.

Paregzanp pou sant prensipal Medò a :





- Nou dwe mezire imidite chak sak kafe chak jou anvan li anba 12%, epi chak twa jou lè kafe a sipoze sech. Kafe ki sech pa ka rete sech vre nan Kawo, gen twòp imidite. Sa fèk yon kafe ki sech (11,5%) madi paregzanp, kapab pran imidite rapid e vandredi li ka rive a 15% imidite. L’ap bezwen pran soley rapid pou’l pa gate. 

- Pwoblèm imidite sa a oblije nou voye rapid kafe ki sech la Ti Rivyè. Nou pa janm dwe genyen plis pase 15 sak ki sech nan depo. Depi nou rive nan chif sa a fòk nou mete dirijan ak responsab transpò o kouran pou kafe sa a desann Ti Rivyè.

- Depi yon lo kafe sech (11,5%), nou gen dwa melanje lo sa a avèk yon lòt lo ki sech tou, men fòk de lo kafe sa yo sòti menm kote.

Paregzanp si  yon lo prepare nan sant Pewoden fin sech, nou ka melanje’l avèk yon lòt lo Pewoden ki sech, nou pap ka melanje’l avèk yon lo ki prepare Engran.

3/ Etikèt yo 

Etikèt yo sèvi nou pou ekri tout enfomasyon ki konsène yon lo kafe oswa yon sak kafe.

Tout sak ki gen kafe ladann’l dwe jwenn etikèt. Sa a pèmèt nou konnen tout enfomasyon nou bezwen konnen sou kafe a :

- Etikèt pou ti sant yo :

Depi yon lo kafe fin lave, fòk nou prepare yon etikèt pou li. Etikèt sa a ap pèmèt nou fè bon swivi lo kafe sa a. Fòk nou ekri non ti sant kafe kote li achte, dat acha a, ak kantite mamit li. Anvan voye kafe sa a nan sant prensipal la, nou dwe esplike konbyen jou solèy lo a te pran.

(Chak jou sechaj n’ap fè yon kwa).

Lo kafe yo pa dwe pase plis pase yon semèn nan depo ti sant yo. Lè gen anpil kafe, se de fwa pou pi piti pou nou voye kafe ale nan sant prensipal la.

Lè nou voye yon lo kafe nan sant prensipal la, fòk nou ekri nan dènye kaz la si lo a te jwenn pwoblèm. Si kafe a anfòm, nou ekri « NON »

	ZON TI SANT LA
	FONBLE 

	
	

	DAT ACHA
	23/09/05 

	
	

	KONBYEN MAMIT
	18 mamit 

	
	

	KONBYEN JOU SOLEY
	X X X 

	ESKE TE GENYEN PWOBLEM

AVEK KAFE SA A
	NON

	
	


Paregzanp si lo a te jwenn pwoblèm, fòk nou ekri ki kalite pwoblèm pou OM sant prensipal la o kouran.

	ZON TI SANT LA
	FONBLE 

	
	

	DAT ACHA
	23/09/05 

	
	

	KONBYEN MAMIT
	18 mamit 

	
	

	KONBYEN JOU SOLEY
	X X X 

	ESKE TE GENYEN PWOBLEM

AVEK KAFE SA A
	Wi, li te pran lapli sou prela

	
	


- Etikèt pou sant prensipal la (Paregzanp sant prensipal Pewoden an):

Lè OM sant prensipal la resevwa yon lo kafe ki sòti yon ti sant, OM nan dwe ranplase etikèt ti sant la pa etikèt pal. L’ap peze sak la, mezire imidite lo a epi ranpli dokiman swivi resepsyon kafe a :

	SWIVI RESEPSYON KAFE TI SANT YO

	
	
	
	
	
	
	
	

	DAT
	kote kafe 
	konbyen mamit
	dat preparasyon 
	%imidite
	pez lo a  
	eske kafe a bel
	etikèt la byen ranpli

	
	a soti
	
	lo a
	
	(anleve 3 liv pou sak la)
	 ni pwop
	

	 15/11/05
	MAWOUJ
	25 mamit
	11/10/2005
	25,30%
	53 liv
	wi
	wi

	 
	 
	 
	 
	 
	 
	 
	 


Si yon lo kafe te jwenn pwoblèm, fòk OM prensipal la mete’l a pa e l’ap ekri sispèk an wouj sou etikèt la.

Fòk nou toujou ekri non ti sant lo kafe a sòti (isit se ti sant Mawouj) epi dat kafe sa a te achte

Aprè chak sechaj n’ap ekri chif imidite a avèk dat la.

	KI KOTE KAFE A SOTI:
	MAWOUJ
	

	DAT PREPARASYON KAFE A
	11/10/05

	DAT MEZI IMIDITE
	 15/10/05
	%IMIDITE
	 25,3%

	DAT MEZI IMIDITE
	 16/10/05
	%IMIDITE
	 19,6%

	DAT MEZI IMIDITE
	 17/10/05
	%IMIDITE
	 15,3%

	DAT MEZI IMIDITE
	 18/10/05
	%IMIDITE
	 13%

	DAT MEZI IMIDITE
	 21/10/05
	%IMIDITE
	 11,5%

	DAT MEZI IMIDITE
	 24/10/05
	%IMIDITE
	13,2%

	DAT MEZI IMIDITE
	 
	%IMIDITE
	 

	DAT MEZI IMIDITE
	 
	%IMIDITE
	 


Pa blye, kafe pa ka rete sech anpil tan nan depo, sa fèk nou dwe kontwole imidite lo yo chak 3 jou. 

Paregzanp, kafe a te sech nan dat 21/10/05 (11,5%), nou oblije kontwole imidite 3 jou pli ta. Nan dat 24/10/2005, nou wè kafe a pran imidite ankò, fòk kafe sa a pran solèy. 

- Pou ale nan izin trètman final :

Depi nou genyen yon 10 sak kafe ki plen ak kafe ka fin sech, fòk nou mete dirijan ak responsab transpò a okouran pou yo òganize desant kafe a. 

De jou anvan dat la, OM ak manèv yo dwe dabò mezire imidite sak kafe sa yo, paske nou konnen yon kafe pa ka rete sech anpil tan. Lè sa a, nou ka jwenn kafe ki te spoze sech men ki a 13 oswa 14% imidite. N’ap mete tout kafe ki dwe desann sou glasi a an priorite. Kafe k’ap desann dwe anba 12% absoliman, nou pap ka seche’l Ti Rivyè.

Li enpotan anpil pou tout sak ki ale nan izin trètman final la genyen etikèt ki byen ranpli. Si sa pa fèt moun ki travay Tonb Gato kapab fè erè. Nou pa dwe ekri APPK,APCK oswa APKM men Perodin, Cheno oswa Médor. Fòk nou ekri tou ki bò kafe a te prepare (ti sant oswa sant prensipal)

	ASOSYASYON
	MEDOR 

	
	

	TI SANT
	 JAKO

	
	

	NIMEWO SAK
	 11

	
	

	PEZ SAK LA
	 100 liv

	
	

	DAT MEZI IMIDITE
	11/12/05 
	%IMIDITE
	11,5% 


- Lè Genyen siklòn:

Pandan siklòn nan, n’ap fème tout fenèt yo pou lapli pa antre anndan. N’ap mete kafe ki gen plis imidite sou tami pou’l pa pran djondjon.

Depi siklòn nan fin pase, n’ap mezire imidite tout sak yo epi n’ap mete tout lo nou kapab mete sou glasi a pou’l pran solèy. N’ap mete an priorite kafe ki gen plis imidite epi kafe ki te pase plis tan san pran solèy.

N’ap kite pasaj pou nou ka sikile alèz





Palèt ak kafe Medò





Palèt ak kafe Koryon





Palèt ak kafe Jako








